
سوسیالیزم )ټولنیز عدالت( 
د ماشومانو لپاره

ګلونو ماشومانو او ځوانانو

کلونـه کېـږي چـې ځینـي نـه غـواړي تاسـو لوسـت وکـړئ او د ورځـې له عصـري علومو 
سـره بلد شـئ.

کله چې وایم ځینې موخه مې یواځې له رهبرانو څخه نه ده.

رهبران خو یواځې د ټوپک په زور د لوست مخه نیسي.

خـو داسـې ډیـر نـور رهبـران شـته چـې هوښـیار دي او پـه ښـکاره د چـا مخه نه نیسـي خو 
هغـوي ماشـومان او ځوانـان، پـه زړه راښـکونکو او بې ارزښـته کارونـو کـې بوختـوي چې 

هغـوی هیـڅ فکر ونـه کړي.

د بیلګـې پـه توګـه داسـې کمپیوټـري او د مبایـل ګیمونـه جوړوي چې یـو وار پـرې روږدی 
شـوې نـو شـپه او ورځ بـه پکې بوخـت یې.

یـا داسـې د جادوګـرۍ او خوب تعبیـر کتابونـه چاپـوي چـې یواځـې ستاسـو وخـت پـرې 
ضایـع کېـږي او بس.

زه خپلـه هـم چـې کوچنـی وم علاقه مې لرله همـدا کارونه وکړم او خپـل وخت ضایع کړم 
خـو یـو وخت په هـوښ راغلـم او ومې ویل:

»مګر زه څومره وخت لرم چې داسې یې بېهوده ضایع کړم؟«

همـدا و چـې دا بې ارزښـته کارونه مې پرېښـودل. او کلونه کېـږي چې کمپیوټري لوبې مې 

نه دي کړي. خپلو ماشـومانو ته مې هم هیڅکله د ګیم سـی ډي نده اخیسـتې.

خـو پـه بـدل کـې کتاب لولـم او هغه هم هر کتاب نـه، یواځې هغه کتابونـه لولم چې پوهه 

مـې ډیـر کـړي او وپوهېږم چې نړۍ د چا پـه لاس کې ده.

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

هغه مهال چې ماشوم وم زمونږ په هېواد کې انقلاب وشو.

ډیره ګڼه ګوڼه وه او مونږ ماشومان هم خوشاله وو ځکه ټولو یوه تلوسه لرله.

یو مذهبی و، یو کمونیست و او یو هم د امریکا پلوی و.

ټولـو یـو بـل سـره خبری اتـرې کولې او هڅـه یې کوله کتابونـه ولولي چې پـه بحث کې بل 

ته کم رانشـي.

ډیـر کتابونـه چاپیـدل او د هـرې کوڅـې په سـر کې بـه یوه غرفـه وه، خلک به راټـول ول او 

بحثونـه به یـې کول.

هماغه وخت مې د لومړي ځل لپاره د سوسیالیزم نوم واوریده.

نـه پوهېـږم مریـم چـې د حمـام د کارګر لور وه دا لغت یې وویلو او که افشـین د ښـوونکي 

ځـوی چـې کور یـې زمونږ څخه لـږ لری و.

مریـم او افشـین او نـورو ماشـومانو چـې عمرونـه یـې ډیـر ول زمونږ په سـیمه کـې کتابونه 

پلـورل او مونـږ بـه یـې راټولولـو او دا غـټ غـټ لغتونـه بـه یې راتـه ویل.

ومـې ویـل د لومـړي ځـل لپـاره مـې دا لغـت په ماشـومتوب کـې اوریدلی و او پوښـتنه مې 

وکـړه چـې سوسـیالیزم څه شـی دی؟

وی ویل ټولنیز عدالت!

یانـې ټـول سـره یوشـان وي او داسـې نـه وي چـې یـو هـر څـه ولـري او پاتـې نـور هیڅ هم 

ونـه لري.

او داچې ټول خلک کورونه ولري او ټول ماشومان وکولای شي ښوونځي ته ولاړ شي.

دا خبـرې مـې چـې اوریدلـې د خپـل تـره ځـوی په فکر کـې تلم. هغـه د پلار یو ځـوی و او 

هـر څـه بـه یې چې غوښـتل ورته اخیسـتل به یـې خو مونږ پنځـه ورونه او خوینـدې وو او 

تـل مـو د ډوډۍ او لوبو سـامان پر سـره جګـړه کوله.

د شـپې بـه چـې ټـول پـه یـوه کوټـه کـې ویـده کېـدو نـو پـه توشـکه او د خـوب پـر ځـای مو 

لانجـه کوله.

فکـر مـې کاوه څـه بـه شـوی وای کـه مونـږ هـم د تـره د ځـوی په څیـر ځانته د خـوب کوټه 

لرلـی او یـو وړوکـی ۱۴ اینچـه تلویزیـون مـو لرلـی چـې پکې کارتـون مو لیدلـی وای؟

خو دا ټول خوب او خیال و او مونږ اړ و چې تور او سپین تلویزیون ووینو.

د اوس په څیر کارتون هم زیات نه و.

دا ټول ددې لامل شو چې کتاب ته مخه کړو او مطالعه وکړو.

کلـه چـې رالـوی شـوم بیـا هم د سوسـیالیزم پـه چرت کـې وم. همـدا و چې پـه دې اړه مې 

ډیـر کتابونه وپیرل او ولوسـتل.

اوس غواړم تاسو ته په ساده ژبه ووایم چې سوسیالیزم څه شی دی.

او غـواړم دا هـم ووایـم چـې تـل کتـاب ولولـۍ تـر څـو خلـک پـه آسـانۍ سـره تاسـو ونـه 

غولـوي.

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

سوسیالیزم یانې دا چې هیڅوک بې وزله نه وي
دا ښایسته کور وګورئ:

ډیر ښکلی ده.

همداسې نده؟

ددې کور مالک یو شتمن سړی دی چې په کال کې دوه درې ځله خپل موټر بدلوي.

ددې کـور ماشـومان هـم ډیـر خوشـاله دي او تـل خانـدي. ځکه هغوي په کـور کې د لمبلو 

حـوض لـري او د والیبـال لپاره میدان لري. او پلار یې ورسـره ژمنه کړې که خپل درسـونه 

سـم ووایـي نو یو ښـکلی آس به هم ورتـه واخلي.

ماشومان یې هم ټول په ښه درجه کې دي.

د کورنـۍ مشـر ځوی سـږکال له دولسـم څخه فارغېـږي او پلاره یې کارونـه ورته جوړوي 

چـې لاړ شـي هالنـډ ته او هلتـه د درمل جوړولو په برخـه درس ووایي.

ښه آرامه او سوکاله ژوند لري همداسې نه ده؟

اوس دا انځور وګورئ:

په دې حویلۍ کې پنځه کورنۍ ژوند کوي او هر یو یې څلور پنځه ماشومان لري.

تفریـح یـې هـم داده چـې له سـهار څخه تر شـپې پـورې په کوڅو کـې توکي وپلـوري او یا 

خیرات راټـول کړي.

مـور او پـلار یـې دومـره پیسـې نـه لـري چـې د کـور لګښـت پـوره کـړي لـه همـدې املـه 

ماشـومان هـم بایـد کار وکـړي.

پـه هغـه کـور کـې چـې پـر بـام یـې ټایرونـه دي څلور کسـه ژوند کـوي. مشـر ځوی یـې اته 

کلـن دی او ښـوونځي تـه نـه ځي.

یوه ورځ یې له خپل پلار څخه وپوښتل چې ولی یې په ښوونځي که نوم نه لیکلي؟

پوهېږئ چې پلار یې ورته څه وویل؟

سـتونی یـې غریـو ونیـو او وی ویـل: پيسـې نه لـرم چې تاته قلـم او کتابچه او پنسـل تراش 

واخلم.

پلار یې رنځور شو او تل تبه کوي

ددې لپاره چې رنځو و له کار یې وویستلو.

پوښتنه کوئ چې دا کار چا کړی؟

څه توپیر کوي. یا به د هغو خوشـاله او نیکمرغه ماشـومانو شـتمن پلار دا کار کړی وي 

او یـا هـم کوم بل شـتمن کس.

پـه هـر حـال ژونـد یـې ډیـر خـراب دی او ډاکټرانـو ویلي کـه درملنه یې ونه شـي شـاید دوه 

درې کالـه وروسـته ومري.

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

ریښتیا ماشومانو

ولی باید داسې وي؟

یو هغومره نیکمرغه او بل دومره بدمرغه؟

فکر کوئ لامل به یې څه وي؟

پرېږدئ چې زه یې درته ووایم:

لامل یې داده په هغه هېواد کې چې دوي ژوند کوي د ځنګل قانون واکمن دی.

د ځنګل قانون وایي: »پیاوړی حق لري چې پر کمزوري حکومت وکړي.«

خـو د پـام وړ خبـره داده، پـه دې هېوادونو کې مشـران هیڅکله نـه وایی چې مونږ د ځنګل 
لرو. قانون 

هغوی وایي مونږ آزاد اقتصاد لرو. مونږ پانګوالي لرو.

کلـه چـې ورڅخـه پوښـتنه کوې ولې باید داسـې وي وایي: یو زیار ایسـتلی شـتمن شـوی 
او یـو هم بدچانسـه و رنځور شـوی دی.

ګلونو ماشومانو آیا هغوی ریښتیا وایي؟

آیا د هغه کور ماشومانو چې حوض لري هم زیار ایستلی دی؟

آیـا ددې کورنـۍ مشـر ځـوی چـې څلور پنځه کالـه وروسـته ډاکټر کېږي هم زیار ایسـتلی 
دی؟

یا هغه ماشوم چې ښوونځي ته نشي تللای، ملامت دی چې پلار یې رنځور دی؟

ښکاره ده چې ځواب راکوئ:

نه

لـه اقتصـادي آزادۍ څخـه خبـرې کـول یـوازې یوه پلمـه ده ترڅـو خپل ځای پـه ټولنه کې 
وساتي.

ښـکاره خبـره ده چـې دوی هیڅ زیار نده ایسـتلی. یواځې د پیسـو په راټولـو او ډیرولو دې 
ځای ته رسـیدلی دي.

سوسیالیزم څه وایي:

وايي ټول باید کور ولري او ټول باید ښوونځي ته ولاړ شي.

اوس شـاید درتـه پوښـتنه پیـدا شـي چې که ټـول کور ولري او ټول ښـوونځي ولاړ شـي نو 

حـوض او هالڼـد ته تـګ څنګه کېږي؟

که ټول سره یو برابر شي بیا هم د لمبا حوض او آس ځغاستې ته تللای شو؟

سوسیالیزم وايي:

هو

خـو آس ځغاسـته او حـوض تـه تـګ بایـد د ټولو لپـاره وي نه دا چې یو پـه کور کې حوض 

ولـري او بـل ونشـي کـولای کال کـې یو ځل خپل مور او پلار سـره شـمالي تـه د لمبا لپاره 

ولاړ شي.

کلـه چـې پـه هر ښـار کـې په ډیـره انـدازه حوضونـه او آس ځغاسـتې میدانونـه وي نو ټول 

کـولای شـي ترینـه ګټه پورتـه کړي.

یو بل مثال درته وایم:

دا موټر وینئ:

ښکلی دی کنه؟

یـې  بیـه  چـې  پوهېـږئ 

ده؟ څومـره 

کـه پـه افغانیـو یـې درتـه ووایـم شـاید پـوه نشـئ خـو دومـره درتـه وایـم چـې پـه دې پیسـو 

کـولای شـئ بې وزلـو لپـاره لـس کورونـه جـوړ کـړئ.

سوسیالیزم وایي:

ښه داده چې ټول له عمومي وسایلو لکه بس او اورګادي او... څخه ګټه واخلي

او کـه موټـر هـم جوړېـږي بایـد دومـره ګـران نـه وي، داسـې موټر بایـد جوړ شـي چې ټول 

یـې د اخیسـتلو تـوان ولري.

اوس شـاید ځیني ووایي که ټول یو شـان موټر ولري نو د موټرو په برخه کې هیڅ پنځونه 

نه رامنځته کېږي او نوی او ښـکلي موټرونه به هیڅکله هم جوړ نشـي.

هغوی هم ریښتیا وایي خو راځئ وګورو چې کوم حالت ښه ده؟

یو دې بنز موټر ولري او بل دې آن څپلۍ ونه لري؟

یا داچې ټول یو شان وي او له ارزانه موټرونو څخه ګټه واخلي؟

سوسیالیزم دویم ځواب ټاکي.

هوښـیار خلـک هـم همداسـې او کـه لـه سـل کسـو پوښـتنه وکـړې لـه نـوي څخـه ډیر یې 

وایـې چـې دویم ځـواب سـم ده.

له همدې امله ځینې په دې باور دي چې:

له سوسیالیزم سره د انسانانو مینه یوه فطري او ذاتي مینه ده.

خـو دا چـې نـوی سـلنه خلـک غـواړي په نـړۍ کـې دې برابري وي نـو ولې سوسـیالیزم نه 

کامیابېږي؟

ولي سوسیالیزم له منځه ولاړو؟

ستاسو پوښتنې ته باید یو څه وضاحت ورکړم:

کلونـه کېـږي چـې پانګـوال د سوسـیالیزم پـر ضـد فعالیـت کـوي. پـه ډیـرو هېوادونو کې 

سوسیالیسـتان نیسـي او بنـدي کـوي یـې او یـا یـي وژنـي. ]پـه افغانسـتان کـې د نادر شـاه 

د حکومـت پـه لـړ کـې سوسیالیسـتان څه چـې آن ملـی شـخصیتونه آزاد نـه ول او ژوندي 

نـه پرېښـودل کېـدل. د دهمزنـګ او سـرای موتی زنـدان له ملی او دموکراتیکو کسـانو ډک 

وو او ډیـری یـې اعـدام شـول. د ظاهـر پـه حکومت کې هم هاشـم خان )د ظاهر شـاه تره( 

ډیـر شـمیر وطن پرسـته و ملـی کسـان پـه دار وځـړول. د خلـق او پرچم د واکمنـۍ پر مهال 

چـپ، ملـی، دموکراتیـک او آن ښـوونکي د څرخي پـل پـه پولیګونونـو کـې ژونـدي ښـخ 

شـول او وروسـته بیا جهادیانو ګلبدین، ربانی، سـیاف، مسـعود... ډیر شـمیر مبارزان او 

سوسیالیسـتان دننـه پـه هېـواد کې او له هېواد څخه بهر په پاکسـتان او ایران کـې ووژل.-

ژباړونکی[

شـتمن پوهېـږي کـه سوسیالیسـتان بریالـي شـي نـو ښـایي دوي خپلـې پیسـې لـه لاسـه 

ورکـړي، نـو تـر ورسـتۍ کچـې هڅـه کـوي چـې ددوی مخـه ډب کـړي.

ویل به یې چې دوی مسلمانان نه دي او دین نه لري.

)ریښـتیا ده سوسیالیسـتان پـه دیـن بـاور نـه لـري خـو پـه تاریـخ کـې ډیر داسـې کسـان تیر 

شـوی چـې هـم مسـلمانان ول او هم سوسیالیسـتان(

لنډه دا چې شـتمنو ډیرې پیسـې ولګولې خو بیا یې هم ونشـوکولای چې سوسیالیسـتان 

له منځه یوسـي.

که مو وویل چې ولې؟

ځکه د بشر فطرت او د انسان  ذات هیڅکله له منځه نه ځي.

په درواغو سره وایې چې سوسیالیزم ماتې خوړلې ده.

خو تاسو پرې باور مه کوئ.

دا درواغ وایي تر څو خلک وغولوي او له یوې غوره نړۍ څخه ددوي هیلې وشکوي.

ځینـې خلـک پـر سوسـیالیزم نیوکـې هـم کـوي او وایـي چـې سوسـیالیزم د اسـتعداد و 

خلاقیـت او پنځونـو مخـه نیسـي او ددې پـه راتـګ سـره به هېوادونـه په ټپـه ودرېږي حال 

داچـې د اسـتعداد او خلاقیـت او پنځونـو مخـه پانګوالـۍ نیولـې. ]په پانګوالـۍ نظام کې 

ښـوونځی، پوهنتـون، پنځونـې... د هغـو خلکـو په چوپړ کې دي چې پېسـې لـري. همدا 

اوس د سـرطان، ایـډز او نـورو ویروسـي ناروغیـو درملنـه نشـته ځکـه علـم د پانګوالـو پـه 

انحصـار کـې دی او هغـوی د همـدې ناروغیـو لـه امله هر کال پـه میلیاردونو ډالـره درمل 

پلـوري او نـه غـواړي چـې ټـول خلک پوهه ترلاسـه کړي او دا درمل په آسـانۍ سـره تولید 

کـړي.- ژباړونکی[

زمونږ خبرې اوږدې شوې او تاسو به هم ستړي شوی یاستئ.

هیله مـن یـم دا لیکنـه وکـولای شـي تاسـو لـه دې سـتري بشـري ایـدې سـره بلد شـئ او په 

راتلونکـي کـې وکـولای شـئ د سوسـیالیزم پـه واکمنېـدو کې ونـډه واخلئ.

هیله مـن یـم یـوه ورځ راشـي چـې بې وزلـي او ناپوهـي زمونـږ له هېـواد څخه ورکه شـي او 

هیـڅ ماشـوم د خپـل پـلار د رنځورتیـا لـه املـه کار ونکـړي او هیـڅ څـوک دې ته اړ نشـي 

چـې د پېسـو د نشـتوالي لـه املـه وږی نس ویده شـي.

د هغې ورځې په هیله


